
जिसका उत्‍तर 26 मार्च, 2018 को दिया जाना है ।
.....
स्वचालित नाप अभिलेखियों को स्थापित किया जाना
3507. श्री रामकुमार वर्मा: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
क्या यह सच है कि रावी और ब्यास नदियों के जल के मामले में राजस्थान एक बड़ा हितार्थी है; 
(ख) 
क्या भाखड़ा ब्यास प्रबंधन बोर्ड (बीबी एमबी) ने सम्मत स्थानों पर स्वचालित नाप अभिलेखियों की स्थापना की है और क्या इन अभिलेखियों को संचालनात्मक बनाया गया है; 
(ग) 
क्या सरकार भाखड़ा ब्यास प्रबंधन बोर्ड को इस आशय का निर्देश देने का विचार रखती है कि सम्मत स्थानों पर पहले से स्थापित की गई स्वचालित नाप अभिलेखियों को यथाशीघ्र संचालनात्मक बनाया जाए; 
(घ) 
यदि हां, तो तत्‍संबंधी ब्यौरा क्या है; और 
(ङ) 
यदि नहीं, तो इसके क्या कारण हैं?
उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) जी, हां। राजस्थान रावी और ब्यास नदी के जल में प्रमुख हितधारकों में से एक है। 
(ख) से (ड.) बीबीएमबी ने दिनांक 21.10.2011 को हुई अपनी 208वीं बैठक में स्वचालित गॉज रिकॉर्डर स्थापित करने के लिए 22 स्थान निर्धारित किए थे, जिसके लिए संबंधित राज्य परस्पर सहमत थे। उसके बाद इसमें से एक स्थान को व्यवहार्य नहीं पाया गया और उसे छोड़ दिया गया था। शेष स्थलों पर स्वचालित गॉज रिकॉर्डर की संस्थापना का कार्य पूरा हो चुका है और दर्ज किए जा रहे आंकड़ों की पुष्टि और परीक्षण किया जा रहा है, क्योंकि इन स्थलों पर औपचारिक रूप से प्रयोग से पहले रेटिंग कर्व तैयार किए जा रहे हैं और उनकी जांच की जा रही है। 

